
				এই পাতাটির মুদ্রণ সংশোধন করা প্রয়োজন। 
মিসেস সেন বললেন, হিম লেগে তোমাদের অসুখ করবে। কাৰ্ত্তিকের জ্যোৎস্না উপভোগের জন্য নয় । বোস হাসি মুখে বলল, ডোন্ট ইনসাল্ট আওয়ার ইয়ং এজ, মিসেস সেন । লনে যেতে একপাশে ফুলের বাগান। পথের ধারেই ছোট্ট একটি গোলাপ চারায় প্ৰকাণ্ড এক রক্ত গোলাপ ফুটে আছে দেখলাম। অন্য চারায় অজস্ৰ ফুল কিন্তু সে চারটির সম্পদ ঐ একটি। সর্বাঙ্গে জ্যোৎস্না মেখে নিঃসঙ্গ ফুটে আছে। বললাম, ভারি সুন্দর ফুলটি তো। কতটুকু চারায় ফুটেছে । চিত্রা থমকে দাড়াল। ফুলটি তুলে নিয়ে এক মুহুৰ্ত্ত দ্বিধা করল। তারপর রায়ের দিকে বাড়িয়ে দিয়ে বলল, আপনার গান আজ ভরি আনন্দ দিয়েছে জলধিবাবু, এই ফুলটি আমার হয়ে কৃতজ্ঞতা জানাচ্ছে। রায় হাত বাড়িয়ে ফুলটি নিয়ে অস্ফুটস্বরে কি বলল বোঝা
62ठा ब्न्म । জ্যোৎস্নার দীপ্তি নিমেষে আমার চোখে মান হয়ে গেল । জেলাসি নয়, ঈৰ্ষার জ্বালায় মাধুৰ্য্য আছে। অপমানের জ্বালায় জ্বলুনি ছাড়া আর কিছু নেই। জ্যোৎস্নালোকে চিত্রার অপূর্ব সুন্দর কৌতুকোজ্জল মুখের দিকে চেয়ে মনে মনে কামনা করলাম, এই শরতের জ্যোৎস্না শ্রাবণের
মেঘে ঢেকে দিক। জ্যোৎস্না থাকবার কোন প্রয়োজন আজ আর নেই ।

				 এই পাতা শেষ সম্পাদিত হয়েছে ০৮:২২টার সময়, ৫ আগস্ট ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

